hun gazte baino
. gehiago bildu zi-
" ren urriaren 26an
2 Udalak deituriko
bilerara. Bilera honetan
gazteen aisialdiko lokalak
arautzeko ordenantza berria
azaldu zuten Carlos Totori-
ka alkateak, hirigintzako
zinegotzia den Felix Prolek
eta gazteria alorreko zine-
gotzia den Victor Ferndnde-
zek. Gazteen asialdiko lo-
kalak arautuko dituen orde-
nantza berria, abenduaren
2an ezarriko da.

Lokalen mugimendua

Gaur egun 42 lokal inguru
daude Ermuan. Finkoak 30
bat dira eta gainontzekoak
sortu eta desagertu egiten

dira sasoiaren arabera. Ne-
guan gazteen lokalen kopu-
rua gehitu egiten da egural-
diaren eraginez. Beste kasu
batzuetan sortu eta hilabete
batzuk pasatu ostean desa-
gertu egiten dira, gazteek
horrela erabakitzen dutela-
ko. Kopuru honek gazteen
artean elkartzeko eta euren
artean antolatzeko beharra
dagoela erakusten du, loka-
len mugimendua ez baita be-
rria herrian. Hasieran, bana-
ka batzuk ziren, euren beha-
rrak asetzeko elkartu eta fa-

miliakoren batek utzitako lo-
kalean biltzen ziren gazteak.
Orduan, jabe eta gazteen ar-
teko harremana zuzena zen.
Gerora, lokalen mugimen-
dua areagotuz joan zen eta
gazteek lokalak alokatzen
hasi ziren, jarduera ekono-
mikoa sortuz euren eta jabe-
en artean.

Ordenantzaren
arrazoiak

Legealdi honetan, Udala
gazteen planak lantzen hasi
~zenean, lokalen erantzuki-

duaren

zun zibila eta erabiltzen ari
ziren lokalen tipologiaz ar-
duratuta, Udalak beharrez-
koa ikusi zuen mugimendu
hau arautzea eta inolaz ere
ez, lokalak ixtea. Argi ikus-
ten delako gazteen artean,
elkartzeko eta antolatzeko
beharra egon badagoela.
Horrez gain, Udal ordezka-
rien esanetan, “herrian
dauden ekintza guztien se-
gurtasuna bermatu behar
da legearen bitartez. Lege-
rik eta araudirik ez badago,
kasu honetan bezala, Uda-

leko zerbitzu juridikoak
erabiliz eta hirigintza eta
gazte saialak koordinatuz,
ahal den guztia egin da mu-
gimendua arautzeko”.

Lokalen tipifikazioa

Ordenantzaren arabera
gazteen lokalen definizioa
honako hau da: Aisialdirako
erabiltzen diren eta eraiki-
nen edo etxebizitzen beheko
solairuetan edo libre dauden
eraikinetan kokatuta dauden
gune pribatu edota elkartze
guneak izango dira.

Lokal hauek bi kategoria-
tan banatu dira: Lehenengo
mailan 14tik 17 urte bitar-
teko gazteak dauden loka-
lak sartuko dira eta bigarre-
nean, 18tik 25 urtera bitar-
teko gazteak. 14 urtetik be-

herako gazteen sarrera de-
bekatuta dago edozein ka-
sutan lokal guztietara.

Kategoria guztietako lo-
kalek, hirigintza arauak, hi-
giene eta kalitate arauak,
elektrizitite instalakuntzak
erregulatzen dituen orde-
nantza, ordutegi arauak, za-
rataren araudia eta suteak
sahiesteko baldintzak bete
beharko dituzte. Erantzuki-
zunari dagokionez araudia
bera da guztientzat, jardue-
rari dagokionez ordea, alda-
tu egiten da kategoriaren
arabera. Lehenengo katego-
riako lokalak ezin izango
dira eskola orduetan zabalik
egon. Bestalde, gazte ho-
rien guraso edo tutoreek
baimena eman behar dute
lokal hori erabiltzeko

Erabilera baldintzak

Horrez gain, gazteen lo-
kalak direnak baldintza ba-
tzuk bete beharko dituzte
asialdirako erabili ahal iza-
teko.

Gazteen lokalek duten
jarduerarekin zerikusia ez
duten jarduerak espreski de-
bekatzen dira: edozein pro-
dukturen salerosketa, mo-
lestatzen duten jarduerak
egitea...Halaber, debekatu-
ta dago lokaletan alkohol
eta sua har dezaketen pro-
duktuak biltzea. Udal tekni-
karien ustez inguruko auzo-
kideak molestatzen dituen
edo eraikinaren segurtasuna
arriskuan jartzen duen edo-
zein jarduera debekatuta da-
go. Hori dela eta, sukalde,
labe, friligailu, plantxa eta
beste edozein tresna elektri-
koren instalazioa debekatu-
ta dago. Lokalak duen tokia
eta bertan egon daitekeen
jende kopurua ere erregula-
tuta egongo da eta musika
tresnen erabilera debekatu-
ko da.

Iritzi ezberdinak
Udalean izan zen bilera-
ren ostean, Drogetenitturri

hainbat gazterekin eta gura-
so batzuekin bildu da, Or-
denantzari buruzko iritziak
jasotzeko.

Zubiaurreko lokal batean
14-17 bitarteko gazte kua-
drila batek duela 3 aste alo-
katu zuen lokala. 50 neska
eta mutil biltzen dira. Hile-
ro 600 euroko alokairua or-
daintzen dute eta horrez
gain, ura eta argiaren ehu-
neko bat. Gazte talde honen
iritziz, neguan kalean ego-
tea 0so gogorra da eta euren
adineko jendearentzat ez
dago beste aukerarik Er-
muan, kirola egin nahi iza-
nez gero, ordaindu egin be-
har dela diote. Hori dela
eta, erabaki zuten lokala
alokatzea. Bertan, hitz egin,
musika entzun, telbista iku-
si, kartetan jolastu eta esko-
lako lanak egiten dituztela
diote. Lokala garbitzeko lan
taldeak (2 neska eta 2 mu-
til) egin dituzte, astean bi-
tan egiten dute garbiketa.
Euren ordezkari legala, 20
urteko mutiko ermuarra da.
Ordenantzaren  inguruan
galdetuta, ezin dela ehune-
ko ehunean bete pentsatzen
dute, hala ere, udaltzainak

han egon zirela aitortu dute,
lokala ikuskatzen.

Gurasoen iritzia

Adin txikikoak izanik,
gazte talde honen guraso ba-
tzuekin egon gara hauen iri-
tzia jasotzeko. Hasieran adin
horrekin lokala alokatzearen
ideia ez zitzaiela batere gus-
tatu aitortzen dute talde ho-
rretako gurasoek. “Bertan,
kalean egin dezaketen guztia
askoz ere libreago egin deza-
kete, han ez dituelako jende-
ak ikusten”. Era berean, de-
bekatzearena ez zitzaien
guztiz ondo iruditzen gai-
nontzeko lagunak han bildu
behar baziren. “Beraz, talde-
an antolatzeak dituen alde
positiboei erreparatzen die-
gu orain. Beraiek bere dirua
antolatu eta kudeatu behar-
ko dute. Horrez gain, etxean
egiten ez dutena egiten ikasi
behar dute, garbiketa, talde-
en antolaketa, arauak sortu
eta errespetatu...”

Bigarren kategorian sar-
tzen diren lokalen erabiltzai-
leekin ere egon gara. Zeru-
koan lokala duen gazte talde
honek duela 2 urte alokatu
zuen lokala. Gaur egun, 240
euroko alokairua ordaintzen
dute. 16 gazte biltzen dira
asteburuero bertan, hitz egi-
teko, elkar ikusteko, telebis-

ta ikusteko eta jolasteko.
Udalaren ordentza ondo
ikusten dute, “logikoa” dela
irizten diote. Beraiek ez dute
arazorik izan auzokoekin,
gaueko 1:30ean itxi egiten
dute lokala. Horrez gain, lan
talde ezberdinak dituzte, ba-
tzuk kontabilitateaz ardura-
tzen dira eta beste batzuk,
erosketez eta garbiketaz ar-
duratzen dira.

Urrian hiru urte bete dira
Gipuzkoa Etorbidean bizi
den lagun talde batek Bar
Pantxo zena aisialdirako lo-
kal bezala alokatu zuela. 21
eta 24 urte bitartean dituzten
19 lagun biltzen ziren bertan

Lokalak gazteek
kudeatzen dituzte
lan talde desberdmak
erabilita

r Pan ris Q

ekainera arte. Ekainean
udaltzainek lokala itxi zuten
auzokoek zaratagatik jarrita-
ko salaketa zela eta. Gazte
talde honek dionez, “Guk ez
dugu inoiz ukatu zaratarik
egin ez dugunik eta onartzen
dugu errua gurea izan dela.
Halaber, normala iruditzen
zaigu minimo batzuk exigi-
tzea baina normatibarekin
oso zorrotz jokatzen ari di-
rela pentsatzen dugu. Hau
da, metro gutxi batzuenga-
tik, jabeak obra handiak
egitera behartzea ez zaigu
0so justua iruditzen. Hau
da, normatibaren alde ba-
tzuk ez zaizkigu oso errealis-
tak iruditzen. Udalak dio ez
dituela lokalak itxi nahi,
baina normatiba hain zo-
rrotz aplikatuz gero, gehie-
nak ezin izango dira zabalik
mantendu”. Gaur egun gaz-
te talde honen lokalak itxita
jarraitzen du eta beraiek
Udalari berriz eraikitzeko
eskatzen diote, irtenbide bat
nahi dute. Izan ere, lokalik
ez dutenetik askoz gutxiago

elkartzen direlako: “Hain:
bat aldiz egon gara udalel
txean ordezkari ezberdinef
kin hitz egiten baina, ez di:
gute irtenbiderik eskaini be;
rehala lokala irekitzeko et
ekainetik itxita dago. Eg
esan, adarra jotzen ari zaiz
kigun sentsazioa daukagi
eta pazientzia agortzen arl
zaigu”. Gazte talde gehies
nak bezala, lokala alokat
zuten elkarrekin egoteko,
futbola ikusteko, hitz egite-
ko, kartetan eta futbolinean
jolasteko eta baita larunbas
tetan trago batzuk hartzeko,
Aberasgarria dela iruditzen
zaie euren artean elkartzeal
dirua kudeatzea, antolatze
arau batzuk jartzea eta erres;
petatzea. «
Alde guztiek dute zer esal
na. Erreportaje honetan lok
len jabeen iritzia falta d
ezinezkoa izan da beraieik
harremanetan jartzea, baind
hurrengo aleotan, ez da faltas
ko ordenantzaren inguruan
lokalen jabeek duten iritzia.
Alazne Aiestara

